ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԱՊՐԻԼԻ 23-Ի N 460-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ մարդու իրավունքների պաշտպան
	30.11.2023
N 01/13.3/4571-2023

	«Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի[footnoteRef:1] վերաբերյալ Մարդու իրավունքների պաշտպանի աշխատակազմի կարծիքը հանգում է հետևյալին. [1:  Այսուհետ՝ Նախագիծ։] 

	

	Նախագծով նախատեսվում է նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցում տրամադրել մինչև 1941 թվականի հունիսի 30-ը ներառյալ ծնված անձանց, գործող՝ 1940 թվականի հունիսի 30-ը ներառյալ ծնված անձանց փոխարեն: Այլ կերպ ասած՝ ավանդների դիմաց փոխհատուցում ստանալու իրավունք ունեցող անձանց տարիքային շեմը բարձրացվում է ևս 1 տարով։
ԽՍՀՄ Խնայբանկի ՀԽՍՀ հանրապետական բանկում ներդրված դրամական ավանդների փոխհատուցման հարցը տարիներ շարունակ գտնվում է Մարդու իրավունքների պաշտպանի ուշադրության ներքո և պարբերաբար բարձրացվել է Պաշտպանի տարեկան հաղորդման շրջանակներում[footnoteRef:2]:  [2:  Տե՛ս Մարդու իրավունքների պաշտպանի «2021 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին» տարեկան հաղորդումը, էջ 147, hասանելի է https://ombuds.am/images/files/022666474d87ff84a86acf39be58bec8.pdf հղումով:] 

Մասնավորապես՝ Պաշտպանին հասցեագրվող դիմումներով նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրած դրամական ավանդ ունեցող անձինք բարձրացրել և շարունակում են բարձրացնել այն հարցը, որ փոխհատուցում ստացող հասցեատերերը հիմնականում տարեցներ են, մեծ է հավանականությունը, որ կլինեն շահառուներ, որոնք կմահանան առանց իրենց իրավունքն իրացնելու: Սրան գումարվում է նաև այն, որ ավանդատուի փոխհատուցում ստանալու պահանջի իրավունքն անձի հետ անխզելիորեն կապված իրավունք է։
Նախագծի հիմնավորման համաձայն՝ Նախագծով առաջարկվող փոփոխության հիմքը «Հայաստանի Հանրապետության 2024 թվականի պետական բյուջեի մասին» օրենքի նախագծի 7-րդ հոդվածն է, որով էլ հենց նախատեսվել է, որ 2024 թվականին շարունակվելու է «ՎՏԲ-Հայաստան Բանկ» ՓԲԸ-ում ավանդատու հանդիսացող քաղաքացիների՝ ի թիվս այլնի, նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրումը մինչև 1941 թվականի հունիսի 30-ը ներառյալ անձանց: 
Մինչդեռ, և՛ «Հայաստանի Հանրապետության 2024 թվականի պետական բյուջեի մասին» օրենքի նախագծով, և՛ Նախագծով բացակայում է հիմնավորումն այն մասին, թե ինչու է ընտրվել հենց այդ տարիքային շեմը նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցման տրամադրման համար։ 
Հաշվի առնելով Մարդու իրավունքների պաշտպանին հասցեագրվող բազմաթիվ դիմումներն ու փոխհատուցում ստանալու իրավունք ունեցող անձանց առնչությամբ Նախագծով ընտրված մոտեցման հիմնավորվածության բացակայությունը՝ առաջարկում ենք Նախագծով առնվազն մինչև 1941 թվականի դեկտեմբերի 31-ը ծնված անձանց նախատեսել որպես նախկին ԽՍՀՄ Խնայբանկի ՀԽՍՀ հանրապետական բանկում մինչև 1993 թվականի հունիսի 10-ը ներդրված դրամական ավանդների դիմաց փոխհատուցում ստանալու իրավունք ունեցող անձինք։
	Չի ընդունվել:
Ավանդի դիմաց փոխհատուցում ստանալու համար տարիքային շեմը 1 տարով բարձրացնելու մոտեցմամբ  կատարվել են ՀՀ 2024 թվականի պետական բյուջեի նախագծի՝ համապատասխան ծախսերի գնահատականները։ 
[bookmark: _GoBack]Նման ենթադրության համար հաշվի է առնվել հատկացվող բյուջեի և հնարավոր շահառուներին տրամադրվելիք փոխհատուցման գումարի համապատասխանությունը։ 
Բյուջետային հատկացումները (2024թ․ համար նախատեսվում է 1.5 մլրդ դրամ, 2023թ․ 1.1 մլրդ դրամի դիմաց) ծրագրվում և կատարվում են բյուջետային առաջնահերթություններից ելնելով՝ հաշվի առնելով առկա ֆինանսական ռեսուրսները։
Քանի որ դիմումներին ընթացք է տրվում ֆինանսական հատկացումների շրջանակում, դիմելու և փոխհատուցման ժամանակահատվածը երկարաձգվում է և  գոյանում է հերթացուցակ։
Նման հերթացուցակի առաջացումը կանխելու կամ առնվազն նվազեցնելու նպատակով նախագծով առաջարկվում է (2023 թվականի բյուջետային ծախսերը հաշվարկվել են) փոխհատուցման տարիքային շեմն ավելացնել մեկ տարով՝ հաշվի առնելով նաև, որ 2023թ. 1.1 մլրդ դրամի դիմաց, 2024թ. համար նախատեսվում է 1.5 մլրդ դրամ, ինչպես նաև այն հանգամանքը, որ ավանդի դիմաց փոխհատուցում ստանալու համար դիմելու իրավունք ունեն նաև Հայաստանի Հանրապետության պաշտպանության մարտական գործողությունների մասնակից անձանձ և սահմանամերձ բնակավայրերի բնակիչները, որոնց թիվը 2023 թվականին նվազել է։ Ըստ այդմ, առկա բյուջետային ռեսուրսների շրջանակում տարեց ավանդատուների ավանդի փոխհատուցման իրավունքի սահմանման համար ներկայումս նպատակահարմար չէ 2024 թվականին տարիքային շեմը 1.5 տարով բարձրացնելը:  
Տարվա ընթացքում լրացուցիչ ռեսուրսների առկայության դեպքում կարող է քննարկվել խնդրո առարկա տարիքային շեմը բարձրացնելու հարցը։
Ծրագիրը շարունակական է և  նախատեսվում է փոխհատուցել ԽՍՀՄ Խնայբանկի ՀԽՍՀ հանրապետական բանկում ներդրված ավանդի դիմաց փոխհատուցման իրավունք ունեցող բոլոր անձանց։

	2. ՀՀ կենտրոնական բանկ
	04.12.2023
N 15.4-07/990-23

	Հայաստանի Հանրապետության կենտրոնական բանկը հայտնում է, որ «Հայաստանի Հանրապետության կառավարության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն:

	3. ՀՀ ֆինանսների նախարարություն
	05.12.2023
N 01/11-1/23242-2023

	ՀՀ ֆինանսների նախարարությունն ուսումնասիրել է «Հայաստանի Հանրապետության 2014 թվականի ապրիլի 23-ի N 460-Ն որոշման մեջ փոփոխություններ կատարելու մասին» 
ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի: 
	Ընդունվել է ի գիտություն:

	4. ՀՀ արդարադատության նախարարություն
	20.12.2023
N /27.3/54149-2023

	Ի պատասխան Ձեր՝ 2023 թվականի նոյեմբերի 30-ի թիվ ՆՄ/ԱԳ-2-4/30576-2023 գրության՝ կից ներկայացնում ենք «Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության պետական փորձագիտական եզրակացությունը։ 
	

	        «Հայաստանի Հանրապետության կառավարության 2014 թվականի ապրիլի 23-ի թիվ 460-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
	Ընդունվել է ի գիտություն:



